
GʻAZNACHILIK TIZIMIDA DAVLAT 
MOLIYAVIY NAZORATINI 
TAKOMILLASHTIRISHNING 
TASHKILIY-IQTISODIY MEXANIZMLARI

Gʻofurov Bekzod Fayzulla oʻgʻli

Annotatsiya. Mazkur tadqiqotda gʻaznachilik tizimida davlat moliyaviy nazoratini tashkil etishning nazariy 
va amaliy jihatlari oʻrganiladi. Davlat budjeti mablagʻlaridan samarali va maqsadli foydalanishni taʼminlashda 
gʻaznachilik nazoratining oʻrni tahlil qilinadi. Shuningdek, mavjud tashkiliy-iqtisodiy mexanizmlarning 
samaradorligi baholanib, moliyaviy nazoratni takomillashtirish, raqamli texnologiyalardan foydalanish va 
nazorat jarayonlarining samaradorligini oshirish boʻyicha ilmiy-amaliy takliflar ishlab chiqiladi.

Kalit soʻzlar: gʻaznachilik, davlat moliyaviy nazorati, davlat budjeti, moliyaviy nazorat, budjet mablagʻlari, 
tashkiliy-iqtisodiy mexanizm, raqamlashtirish.

Аннотация. В данном исследовании изучаются теоретические и практические аспекты организации 
государственного финансового контроля в системе казначейства. Анализируется роль казначейского 
контроля в обеспечении эффективного и целевого использования средств государственного бюджета. 
Также оценивается эффективность существующих организационно-экономических механизмов и 
разрабатываются научно-практические предложения по совершенствованию финансового контроля, 
использованию цифровых технологий и повышению эффективности контрольных процессов.

Ключевые слова: казначейство, государственный финансовый контроль, государственный бюджет, 
финансовый контроль, бюджетные средства, организационно-экономический механизм, цифровизация.

Abstract. This study examines the theoretical and practical aspects of organizing public financial control 
within the treasury system. The role of treasury control in ensuring the efficient and targeted use of state 
budget funds is analyzed. In addition, the effectiveness of existing organizational and economic mechanisms 
is assessed, and scientific and practical proposals are developed to improve financial control, utilize digital 
technologies, and enhance the efficiency of control processes.

Keywords: treasury, public financial control, state budget, financial control, budget funds, organizational 
and economic mechanism, digitalization.

K I R I S H
Byudjetni tuzish, ijrosini amalga oshirish, byudjet ijrosiga oid axborotlarning shaffofligini taʼminlash 

borasida chuqur islohotlar amalga oshirilmoqda. Jumladan, byudjet ijrosi toʻgʻrisidagi axborotlarning 
shaffofligini taʼminlash, uning ustidan jamoatchilik nazoratini kuchaytirish, byudjetdan moliyalashtirish, byudjet 
ijrosi hisobini yuritish va hisobotlarni tuzishni takomillashtirish, byudjet tizimi byudjetlarida byudjet intizomini 
mustahkamlash borasidagi masʼuliyatini oshirish, shuningdek, zamonaviy axborot texnologiyalari va ilgʻor 
xorijiy davlatlar moliyaviy nazorat standartlarini joriy qilish yoʻli bilan byudjet tizimiga oid qonunchiliklar buzish 
holatlarining oldini olish va profilaktikasiga qaratilgan davlat moliyaviy nazoratining ahamiyatini oshirish 
belgilandi. 

Byudjet tizimining normativ huquqiy bazasini mustahkamlash hamda takomillashtirish, byudjet hisobini 
tartibga solishning yaxlitligi va tizimliligini taʼminlash boʻyicha munosabatlarni demokratlashtirish va isloh qilish 
hamda modernizatsiyalash, normativ hujjatlarning amalga oshirilishi ustidan monitoring olib borish, normativ 
hujjatlarni tizimlashtirishga yordam beradi. Byudjet tizimida moliyaviy nazoratni amalga oshirish davr talabi 

hisoblanib, byudjet tizimiga oid islohotlarda doimo diqqat-eʼtibor markazida. Bu xususida, Prezidentimiz 
Sh.Mirziyoyev quyidagilarni taʼkidlaydi: “Albatta, Davlat byudjeti oʻlchovsiz emas, mablagʻlarni qattiq tejash, 
belgilangan maqsad uchun va oqilona ishlatishni taʼminlash zarur. Bu – hammaga ravshan va rad etib 
boʻlmaydigan haqiqatdir.”1

Islohotlar izchilligini taʼminlash va davlat byudjeti xarajatlaridan oqilona foydalanish jarayonida davlat 
moliyaviy nazoratining ilgʻor usullarini qoʻllash, mablagʻlardan foydalanish samaradorligini oshirish hamda 
xarajatlarni tejashda moliyaviy nazoratni oʻtkazilishi muhim sanaladi. Mazkur jarayonda Gʻaznachilik alohida 
tizim sifatida moliyaviy nazoratni taʼminlashda muhim hisoblanadi. 

M A V Z U G A  O I D  A D A B I Y O T L A R  S H A R H I

Gʻaznachilik tizimida davlat moliyaviy nazoratini takomillashtirish masalasi mahalliy va xorijiy olimlarning 
tadqiqotlarida davlat moliyasini boshqarish, budjet ijrosi, ichki nazorat va audit, risklarni boshqarish hamda 
raqamlashtirish yoʻnalishlarida oʻrganilgan.

E. Tandberg gʻaznachilik tizimini budjet mablagʻlarini boshqarish, pul oqimlarini nazorat qilish va moliyaviy 
intizomni taʼminlashning yaxlit mexanizmi sifatida tadqiq etgan. S. Pattanayak esa davlat xarajatlarini nazorat 
qilishning bosqichlari, nazorat subyektlari va xarajatlarning qonuniyligi hamda maqsadliligini taʼminlash 
masalalariga eʼtibor qaratgan.

Xalqaro adabiyotlarda ichki nazorat va auditni kuchaytirish, riskka asoslangan nazoratni joriy etish hamda 
moliyaviy axborot tizimlarini raqamlashtirish davlat moliyaviy nazoratining samaradorligini oshiruvchi asosiy 
omillar sifatida koʻrsatiladi. PEFA metodologiyasida esa budjet intizomi, ichki nazorat, hisobdorlik va moliyaviy 
hisobot davlat moliyasini boshqarish samaradorligining muhim koʻrsatkichlari sifatida baholanadi.

Oʻzbekiston olimlarining tadqiqotlarida gʻaznachilik tizimining faoliyati, budjet mablagʻlaridan samarali 
foydalanish, moliyaviy nazorat va raqamli texnologiyalardan foydalanish masalalari yoritilgan.

Adabiyotlar tahlili natijasida mavjud tadqiqotlarda gʻaznachilik, ichki nazorat, risklarni boshqarish va 
raqamlashtirish masalalari koʻproq alohida oʻrganilgani aniqlandi. Shu sababli ularni yagona tashkiliy-iqtisodiy 
mexanizm asosida birlashtirish, nazoratning riskka yoʻnaltirilgan va raqamli modelini ishlab chiqish mazkur 
tadqiqotning muhim ilmiy yoʻnalishi hisoblanadi.

T A D Q I Q O T  M E T O D O L O G I YA S I
Asosiy ilmiy-nazariy qoidalarni ishlab chiqishda ilmiy abstraksiyalash, tahlil va sintez, induksiya va 

deduksiya, statistik guruhlash, monografik tadqiq etish, taqqoslash kabi ilmiy tadqiqot usullaridan foydalanilgan.

T A H L I L  V A  N A T I J A L A R
Nazorat boshqaruvning tarkibiy qismi boʻlib, davlatni boshqarishda davlat funksiyasi va maqsadini amalga 

oshirishni kuzatish, tahlil qilish va tekshirishni oʻz ichiga oladigan jarayondir. Nazorat boshqaruv siklining 
yakunlovchi qismi boʻlib boshqaruvdagi yangi siklni boshlanishini belgilab beradi.

Nazorat boshqaruvning bir funksiyasi sifatida boshqariladigan obyekt faoliyati monitoringini amalga oshirib, 
qabul qilingan qarorlar maqsadi va samaradorligini baholash va ularni ijrosi natijalari yuzasidan chetlanishlarni 
aniqlash va ularni tuzatishni amalga oshirish imkonini yaratadi. Shunday qilib nazorat boshqaruv siklining shunday 
bosqichida amalga oshiriladiki, haqiqiy sodir etilgan voqelik qabul qilingan rejalarga muvofiq keladimi yoki yoʻqmi? 
Agarda rejaga nisbatan chetlanishlardagi holatlar salbiy boʻlsa, u holda ularni vujudga kelish sababi va aybdorlari 
aniqladi hamda ularni tuzatishga qaratilgan chora-tadbirlar belgilaniladi. 

Shunday qilib, nazoratning funksiyasi koʻp qirrali boʻlib, belgilangan maqsad bilan amalga oshirilgan ishni 
taqqoslash maqsadida haqiqiy ahvolni tahlil qilish, nazorat qilinayotgan faoliyatni baholash va aniqlangan 
kamchiliklarni tuzatish yuzasidan choralar koʻrishni oʻz ichiga oladi.

Gʻaznachilik operatsiyalarining nazorati moliyaviy nazoratning tarkibiy qismi boʻlib, gʻaznachilik 
operatsiyalarining nazorati haqida soʻz yuritishdan oldin moliyaviy nazorat haqida tushunchaga ega boʻlishimiz 
kerak.

Moliyaviy nazorat - bu moliyaviy tekshirish va u bilan bogʻliq boʻlgan masalalar harakatini va muomalasining 
majmui boʻlib, xoʻjalik subyektlari faoliyatini va boshqarishni oʻziga xos usullar hamda shakllar yordamida tashkil 
etish. Mamlakat iqtisodiyoti va moliya tizimining samarali amal qilishining zaruriy sharti boʻlib moliyaviy nazorat 
xizmat qiladi (1-rasm).

1	  O’zbekiston Respublikasi Prezidentining 2017 yil 21 avgustdagi “Ta’lim va tibbiyot muassasalarini moliyalashtirish mexanizmini 
hamda davlat moliyaviy nazorati tizimini yanada takomillashtirish to’g’risida” PQ-3231-son Qarori. www.lex.uz

Moliyaviy nazoratning asosiy elementlari

Moliyaviy nazoratning 
predmeti

Moliyaviy resurslarni shakllantirish va ulardan foydalanish 
bilan bog’liq jarayonlar majmui

Moliyaviy nazoratning 
ob’ekti

Moliyaviy resurslarni shakllantirish va ularni sarflash bilan 
bog’liq jarayonlarda ishtirok etuvchi tashkilot, muassasa va 

idoralar

Moliyaviy nazoratning 
sub’ekti

Moliyaviy resurslarni shakllantirish va ularni sarflashni 
nazorat qiluvchi organlar

Moliyaviy nazoratning 
faoliyat sohasi

Pul mablag’lari vositasida, ba’zi hollarda ularsiz amalga 
oshiriladigan barcha faoliyat

Moliyaviy nazoratning 
tamoyillari

Qonuniylik, haqqoniylik, maqsadlilik, aniqlik, betaraflik, 
xolislik, mustaqillik, oshkoralik va natijaviylik

Moliyaviy nazorat 
jarayonlari

Tegishli usullarni qo’llash orqali amalga oshiriluvchi, 
qo’yilgan maqsadga nisbatan samaraliroq yo’llar bilan 
erishishga qaratilgan nazorat subyektlarining faoliyati

Moliyaviy nazorat 
usullari

Asoslangan va foydalanib ko’rilgan nazorat obyektlarining 
aniq elementlari holatini tekshirish, baholash va tahlil qilish 

usullari

Moliyaviy nazorat 
natijalari

Nazorat obyektining moliyaviy holati haqidagi 
ma’lumotning haqqoniyligini ifodalovchi hujjatli 

materiallar majmui

1-rasm. Moliyaviy nazoratning asosiy elementlari.2

2  Muallif ishlanmasi



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz 137

2026-yil, sentabr. 9-son, IV-qism

Moliyaviy nazorat jamiyatning ijtimoiy-iqtisodiy rivojlanishini boshqarish ustidan davlat nazoratining tarkibiy 
elementi boʻlib hisoblanadi. Davlat moliyaviy nazoratning boshqaruv tizimining asosiy elementi boʻlgan umumiy 
nazorat tizimidagi muhim oʻrni va ahamiyati shundaki, birinchidan, moliya oʻzi iqtisodiy kategoriya sifatida 
obyektiv tarzda nazorat funksiyasini bajaradi; ikkinchidan, bozor iqtisodiyotida moliyaviy munosabatlarning 
roli oshib boradi. Barcha uzluksiz takror ishlab chiqarish jarayonlarini, xoʻjalik yuritishning barcha pogʻonalari, 
davlat boshqaruvining barcha darajalarini qamrab olar ekan, moliyaviy nazoratning universal quroli sifatida 
amal qiladi.

Moliyaviy nazorat - davlat tomonidan tashkil etilgan, nazorat oʻtkazish vazifalari yuklatilgan davlat 
yoki mustaqil jamoat organlari tomonidan hukumat, korxonalar, tashkilotlar va muassasalar faoliyatining 
samaradorligini aniqlashga qaratilgan nazorat tizimidir. Davlat byudjetini shakllantirish va sarflashdagi 
rezervlarni, moliyaviy va moddiy resurslarni boshqarishning barcha darajalarida operatsiyalarning maqsadga 
muvofiqligi va samaradorligini, qonuniylik prinsiplaridan chetga ogʻish va ularni buzishlarni aniqlash nazorat 
tizimi vazifasiga kiradi. Nazorat maqsadi - tuzatish choralarini koʻrish, aybdorlarni javobgarlikka tortish va qoida 
buzilishlarining oldini olishdan iborat.

Bozor iqtisodiyoti uchun davlat moliyaviy nazorati faoliyatning alohida bir sohasiga aylanib boradi. Davlat 
moliyaviy nazoratining obyekti boʻlib, boshqarishning barcha darajalarida moliyaviy resurslarning shakllanishi 
va ishlatilishidan taqsimlash jarayonlari maydonga chiqadi. Bu boradagi davlat moliyaviy nazorati avvalo, davlat 
moliyaviy resurslaridan maqsadga muvofiq va samarali foydalanishi, davlat mulkidan oqilona foydalanishni 
taʼminlashga xizmat qilmogʻi lozim.

Moliyaviy nazorat oʻziga xos soha, yoʻnalish va faoliyat sifatida shakllanishi jarayonida oʻzining alohida fan 
sifatidagi elementlari shakllandi (1-rasm).

Shuningdek, bozor iqtisodiyotiga oʻtish va natijada turli mulkchilik shakllarining paydo boʻlishi moliyaviy 
nazoratning turlari va shakllarining vujudga kelishiga zamin yaratdi (2-rasm). 

2-rasm. Moliyaviy nazoratning turlari.3

3	  Muallif ishlanmasi.

Moliyaviy nazoratning dastlabki, joriy va yakuniy nazorat kabi shakllari mavjud (3-rasm).

Moliyaviy nazorat shakllari

Dastlabki nazorat

Byudjetlarning 
loyihalarini tuzish, ko’rib 

chiqish, tasdiqlash, 
daromad va xarajatlar 
smetalari, korxona va 
tashkilotlarning biznes 

rejalarini tuzish va 
tasdiqlash, qonun 

loyihalarini ishlab chiqish 
va qabul qilish jarayonida 

amalga oshiriladigan 
nazorat.

Joriy nazorat

Shartnomalarni 
tuzish, moliyaviy 
operatsiyalarni 
amalga oshirish 

vaqtida ssudalar va 
byudjet 

subsidiyalarini 
ajratish, 

o’tkazilayotgan 
mablag’larning reja 

ko’rsatkichlariga 
muvofiqligini 

aniqlashda amalga 
oshiriladigan 

nazorat.

Yakuniy nazorat

Hisobot davridan keyin amalga 
oshiriladigan, mablag’larning 

ishlatilishi, rejaning bajarilishi, 
daromad va xarajatlar 

smetalarining bajarilishi, byudjet 
qoidalari va normativlariga rioya 
qilinganligi, buxgalteriya hisobi, 

moliyaviy hisobotlarni va 
moliyaviy natijalarni tahlil qilish 
asosida o’tkaziladigan nazorat.

3-rasm. Moliyaviy nazorat shakllari.4

Gʻaznachilik operatsiyalari nazoratini amalga oshirish davlat byudjeti va byudjetdan tashqari mablagʻlarni 
qonuniy va samarali ishlatilishini taʼminlashni oʻz ichiga oladi. Yuqoridagi rasmlardan kelib chiqqan holda 
gʻaznachilik operatsiyalari nazorati quyidagi elementlardan iborat:

nomoliyaviy nazorat subyekti;
moliyaviy nazorat obyekti;
moliyaviy nazorat predmeti;
moliyaviy nazorat tamoyillari;
moliyaviy nazorat uslublari;
moliyaviy nazorat mexanizmi;
moliyaviy nazorat tizimi.
Moliyaviy nazorat subyektiga yuridik va moliyaviy majburiyatlarni amalga oshiruvchi xodimlar va ularning 

bevosita rahbarlari kiradi.
Moliyaviy nazorat obyekti sifatida esa, yuridik va moliyaviy majburiyatlar boʻyicha operatsiyalarni tushunish 

mumkin.
Moliyaviy nazorat predmeti sifatida shartnomalar, xarajatlar smetalari, toʻlov topshiriqnomalari, baholar 

monitoringi va boshqalar.
Moliyaviy nazorat tamoyillariga rejalilik, tizimlilik, uzluksizliklik, qonuniylik, obyektivlik, oshkoralik, 

samaraliliklarni kiritish mumkin (4-rasm).

4  Muallif ishlanmasi.

Dastlabki 
moliyaviy nazorat

Joriy moliyaviy 
nazorat

Yakuniy moliyaviy 
nazorat

G’aznachilik
Davlat moliyaviy 

nazorati bosh 
boshqarmasi

4-rasm. Nazorat shakllarining amalga oshirilishi.5

Moliyaviy nazoratning uslublariga tahlil, sintez, induksiya, deduksiya, inventarizatsiya, bajarilayotgan ishni 
nazorat oʻlchovi, tanlab kuzatish, uzluksiz kuzatish, loyihalar va smeta hujjatlarini ekspertizasi, eksperiment, 
analitik hisob uslubi, iqtisodiy tahlil, statistik hisob, kameral tekshiruvlar kiradi.

Davlat byudjeti gʻazna ijrosi tizimida nazorat turlari, shakli va uslublari 4-5-rasmlarda keltirilgan. Gʻaznachilik 
tizimida asosan dastlabki va joriy nazorat shakllari mavjud. Davlat moliyaviy nazorati bosh boshqarmasi 
tomonidan dastlabki, joriy va yakuniy nazorat amalga oshiriladi (5-rasm).

Moliyaviy nazorat predmeti

Moliyaviy nazorat 
ob’ektlari

Moliyaviy nazorat 
ob’ektining hisobotlari va 

ma’lumotlari

Moliyaviy nazorat usullari

Moliyaviy nazorat 
sub’ektlari

Moliyaviy 
nazorat 

tamoyillari

Moliyaviy 
nazorat o’tkazish 

tartiblari

5-rasm. Moliyaviy nazoratni amalga oshirish mexanizmi6.

Dastlabki moliyaviy nazorat jarayoni xarajatlar smetasini tekshirish bilan boshlanadi. Mazkur 
tekshirishlarni amalga oshirishda quyidagilarni eʼtiborga olish lozim:

smeta hujjatlarini har tomonlama tahlil qilish, mablagʻlarga boʻlgan ehtiyojni aniqlashda moliya-byudjet 
qonun hujjatlariga qatʼiy rioya qilish va byudjet mablagʻlarini belgilangan maqsadlarga yoʻnaltirishga 
erishish;

5  Muallif ishlanmasi
6  Muallif ishlanmasi.

byudjet tashkilotlari xarajatlar smetalarini koʻrib chiqish, tasdiqlash ishlarini toʻgʻri tashkil etishni taʼminlash;
byudjetdan tashqari mablagʻlar boʻyicha daromad va xarajatlar smetalarining qonuniy hosil qilinishi va asosli 

rejalashtirishga eʼtibor qilish, bunda daromadlarni yanada toʻliq hisobga olish, oʻtkaziladigan pul mablagʻlarni 
tejamli va maqsadli ishlatilishini taʼminlash;

smetalarni rejalashtirishda aniqlangan kamchiliklarni tezlik bilan bartaraf etish boʻyicha choralarni koʻrish, 
ortiqcha mablagʻlar miqdori aniqlanganda tashkilotlarning rahbarlarini ogohlantirib byudjetdan ajratiladigan 
mablagʻlarni qisqartirish.

Joriy moliyaviy nazoratda byudjet tashkilotlarining shartnomalari, byudjet tashkilotlarining va byudjetdan 
mablagʻ oluvchilarning toʻlov hujjatlari bilan bogʻliq quyidagi jihatlarini amalga oshirish zarur:

toʻlovlarning byudjet va smeta rejalariga muvofiqligi. Toʻlov hujjatlariga asosan amalga oshirilayotgan 
toʻlovlar byudjet yoki smeta doirasida ekanligi oʻrganilishi zarur;

daromadlarning toʻgʻri tasniflanishi va hisobga olinishi. Har bir daromad uning hosil boʻlish manbalari, 
hududlari va byudjet darajasi boʻyicha tegishli byudjetga oʻtkazilgan boʻlishi;

byudjet xarajatlarining toʻgʻri guruhlanishi va sarflanishi. Har bir xarajat maʼlum xarajat guruhlariga aloqador 
boʻlib, ularni amalga oshirish maqsadli va manzilliligi taʼminlanishi nazarda tutiladi. 

XULOSA VA TAKLIFLAR
Gʻaznachilik tizimida davlat moliyaviy nazoratini takomillashtirish davlat mablagʻlaridan samarali, 

maqsadli va shaffof foydalanishni taʼminlashning muhim shartlaridan biridir. Tadqiqot natijalari shuni 
koʻrsatadiki, moliyaviy nazoratning samaradorligi nafaqat nazorat tadbirlarining sifatiga, balki gʻaznachilik 
organlari, budjet tashkilotlari va boshqa moliyaviy boshqaruv subyektlari oʻrtasidagi tashkiliy hamkorlik 
hamda iqtisodiy mexanizmlarning uygʻunligiga ham bogʻliq.

Gʻaznachilik tizimida davlat moliyaviy nazoratini takomillashtirish uchun, avvalo, nazorat jarayonlarini 
raqamlashtirish, axborot tizimlarini oʻzaro integratsiya qilish va moliyaviy operatsiyalarni real vaqt rejimida 
monitoring qilish imkoniyatlarini kengaytirish zarur. Bu mablagʻlardan maqsadsiz yoki samarasiz foydalanish 
holatlarini barvaqt aniqlash, inson omilini kamaytirish hamda nazoratning tezkorligini oshirishga xizmat 
qiladi.

Shuningdek, davlat moliyaviy nazoratida riskka asoslangan yondashuvni keng qoʻllash muhim 
ahamiyatga ega. Bunda nazorat resurslari barcha tashkilotlarga bir xil tarzda emas, balki moliyaviy xavfi yuqori 
boʻlgan yoʻnalishlarga ustuvor ravishda yoʻnaltiriladi. Ichki nazorat va ichki audit tizimlarini kuchaytirish esa 
muammolarni ular yuzaga kelgandan keyin aniqlash bilan cheklanib qolmasdan, ularning oldini olish imkonini 
beradi.

Tashkiliy-iqtisodiy mexanizmlarni takomillashtirish doirasida gʻaznachilik organlari xodimlarining malakasini 
muntazam oshirish, nazorat natijalarining ijrosini monitoring qilish, budjet mablagʻlaridan foydalanish 
samaradorligini baholash mezonlarini takomillashtirish hamda aniqlangan kamchiliklar boʻyicha aniq javobgarlik 
mexanizmlarini shakllantirish maqsadga muvofiqdir.

Umuman olganda, gʻaznachilik tizimida davlat moliyaviy nazoratini takomillashtirish raqamlashtirish, 
risklarni boshqarish, ichki nazoratni kuchaytirish, idoralararo axborot almashinuvini rivojlantirish 
va natijadorlikka yoʻnaltirilgan nazorat mexanizmlarini joriy etishning kompleks uygʻunligiga 
asoslanishi lozim. Bunday yondashuv davlat moliyaviy resurslaridan oqilona foydalanish, budjet intizomini 
mustahkamlash va davlat moliyasini boshqarish samaradorligini oshirish uchun zarur tashkiliy-iqtisodiy 
asosni yaratadi.

